
香港文匯報訊（記者 李思穎）賭王
何鴻燊三房千金何超蓮昨日以Barbie公
仔造型現身活動，她透露兒時玩伴是
孖生細佬何猷啟，二人經常交換Barbie
及龍珠玩具，故此童年時所有回憶也

是跟細佬一齊經歷。

孖住弟弟受罰
超蓮指細個時的玩具不算多，通常玩
殘完一個公仔先再添新的，加上經常同
細佬爭玩具玩，若然擁有太多玩具便不
懂珍惜，或者考慮取得一百分先會獲媽
咪獎勵。超蓮說：「試過有年同細佬生
日，爸爸買了幾袋玩具給我們，可是因
我們曳便給媽咪沒收，成績和表現好先
會拿一個給我們，通常是細佬曳，我受
遭殃便一起受罰。(做孖生都好慘？)也不
是，一齊打屁股時，可以互相開定凍水
浸來減輕痛楚，我記得有次受罰細佬着
薄褲，我着棉襖褲，媽咪見我打完都
笑，便除褲再打過，應該打到中學便沒
再打。(爸爸會否保護你們？)爸爸會話幫
手打，他打得好細力。」

問她有否買禮物給細佬猷啟的女兒？
超蓮謂：「不會買，因姪女喜歡玩家中
的貓，這也好，因我對貓敏感，小
朋友從細與動物接觸會增強免疫
力，故不應為生小朋友而棄養動
物。」超蓮大讚姪女可愛，問她
可有生B衝動？超蓮謂：「小朋
友好得意，我玩住先，(將來會否
搞個公主造型婚禮？)不答這些問
題，我也沒說過會閃婚，暫時未有
計劃，(你為男友竇驍染黑髮？)沒
有這回事，只是未試過染黑色，
但男友都讚好睇。」雖然兩人
分隔兩地，超蓮表示大家都有
時間見到面，對方來過自己的
牛肉麵店吃飯，最吃愛是鹽酥
雞，他沒有要求親自下廚，亦
未玩過煮飯仔。

何超蓮無意閃婚

電台宣傳新歌《包庇》，雖然最近要宣傳新
歌，但她都請了三星期假期代表香港隊去到東
南亞比賽打高爾夫球。何雁詩表示之前左腳因
膝蓋勞損沒理會，結果落樓梯時不慎令膝蓋骨
外移，現仍要一星期做2次物理治療，她說：
「之前去比賽都要戴上護膝，幸好仍贏得比
賽！」
問男友鄭俊弘有否擔心其傷勢？何雁詩笑

說：「好似沒有什麼擔心過我，不過今次我贏
了比賽，他就有在社交平台上為我報喜，平時
我們都甚少這樣講對方，今次他比我還興奮，

得獎之後他還跟我吃飯慶祝！」何雁詩指她已
放低七年沒打高爾夫球，去年重拾球桿，今年
年初就贏過一場，以為都沒機會再贏，竟然這
次又給她幸運地再贏出比賽，令她增添了不少
信心。不過她笑指自己26歲，在港隊中已是
最大年紀又最高，而通常打到21、22歲就會
轉打職業，幸好她與大家合作得很開心並沒有
代溝。至於男友又會否有興趣打高球？她指男
友都好感興趣，亦有去試玩，只是他連波皮也
未打到？沒捉着他的手來教嗎？何雁詩笑說：
「有教，但沒捉實手，但他天分不在這方面，
他打功夫叻嘛！」

何雁詩傷腳需物理治療

香港文匯報訊 天后鄭秀文（Sammi) 演唱會前晚
請來葉蒨文 (莎莉) 做表演嘉賓，可能升降台人員太
渴望莎莉盡快跟觀眾見面，所以未待 Sammi介紹
完，莎莉已從台底升出，引來全場熱烈歡呼。
Sammi說：「這次演唱會找的都是女嘉賓，但多

數都年紀比我小，今晚終於可以找來一位前輩，我
都可以叫聲佢阿姐。有請莎莉姐！」之後兩人亦互
戴高帽，互相稱讚對方的身型苗條腰肢纖細，莎莉
說：「你身材咁靚，特別係你對腳同條腰同埋個胸
（全場震撼），你腰又細過我年紀又細過我，腰細
但名氣大，介意話俾我知你條腰幾大？你要食多
些，以前同你排舞時，我食大大個包，你食細細條
菜。(Sammi : 我家食多咗，因為有玩健身。) 我見
到你咁健康，我都好開心。」其後兩人一起唱出她
倆1997年合作的冠軍歌《談情說愛》。
之後莎莉在Sammi 往更衣時說，本來想唱自己的
歌，但又怕大家不認識她的歌，她說：「嗰日做阿
Lam (林子祥) 個騷，聽到佢唱一首歌，好『心動』
到我，咁希望今次我唱都『心動』到你啦。」然後
便唱出蘇芮的名曲《憑着愛》。

地獄黑仔王地獄黑仔王
香港文匯報訊（記者 梁靜儀）譚俊

彥、張振朗、胡定欣、黃子恆、傅嘉

莉、譚凱琪、曹永廉及謝雪心等昨日出

席於電視城舉行的新劇《包青天再起風

雲》宣傳活動，飾演展昭的張振朗更吊

威吔從天而降出場，終有新劇推出的張

振朗直言感到開心。

受「安心事件」影響的張振朗，連續兩齣與黃
心穎合作的劇集《堅離地愛堅離地》及《牛

下女高音》都被抽起，至今仍播映無期，他亦因
而被冠上「地獄黑仔王」之名，幸好拍竣一年的
劇集《包青天再起風雲》下星期終於播出，張振
朗受訪時亦笑着言：「開心，梗係開
心，對上一部劇已經係兩年前的《踩
過界》，（等到頸都長？）都可以咁
講，上天會有安排，拍咗的劇沒理由唔
播。」

譚俊彥大讚振朗正能量
對於被封為「地獄黑仔王」，他苦笑說：

「家有劇出，可以洗脫呢個名啦。」身旁的
譚俊彥就笑他：「我咁黑，你仲黑過我？」
振朗說：「呢個『朵』幾得意呀，張家輝在
《賭俠2002》入面都有同一個『朵』，佢係
我偶像，（覺得自己黑唔黑仔？）已經過咗
去，呢啲係咪叫置諸死地而後生。」有傳他
當日知道受心穎連累後嬲到爆粗，振朗否認
有爆粗：「冇，心裡面都冇，初時知兩套劇
都出唔到街係有啲唔開心，但我唔會去嬲任何
人，只會諗自己今年係咪犯太歲，我生肖屬
兔。」譚俊彥就大讚振朗一向都好正能量，他
只會怪自己和罵自己做得不夠好。
談到拍攝《包》劇的辛酸，振朗指今次拍攝

過程艱辛，因本身不懂武打，這次亦是第一次
密集式拍足一個月武打戲，但也獲益良多，其
中最難忘有一場騎馬戲，講騎着馬的譚俊彥一
手扯他上馬，那場戲拍了很多次才成功。振朗
表示這兩年連續拍了五套劇，完全沒休息過，
近日就放假休息，話人都精神了及肥了，沒
之前那般攰及乾。

雲頂開騷完心願
譚俊彥表示對上一齣劇已是《天命》，希
望新劇可以給大家正能量，這次他們去了橫
店及新疆取景，投資好大。他透露今個月22
日將會到雲頂開騷：「終於開到個人騷，算
係完成咗自己心願，家不停同個女一齊練
歌，我會帶埋囡囡過去，不過佢唔會上台，
媽咪都會過去，因為佢以前喺雲頂做過
騷，帶過我去睇，今次佢睇我演出，感覺好
微妙，佢送我去讀書的錢，有部分都係嚟自呢
度，爸爸就唔會去，佢要留在屋企睇住隻狗。」

香港文匯報訊（記者 梁靜儀）久未
有新劇播出的胡定欣，昨日出席新劇
《包青天再起風雲》宣傳活動，她坦言
一直擔心今年會沒有劇集播出，因劇集
於去年五月已拍竣，故自己都很期待。
她又稱近兩、三年主演的劇集都是在暑
假檔期播出，同樣收視及成績都好好，
希望今次都一樣。之前有傳定欣遲遲未
有新劇開拍，跟她不續約無綫有關？她
坦言《包青天再起風雲》會是她現時最
後一套劇集：「之前原定六、七月開拍
的新劇，最近收到通知會取消開拍，相
信拍唔拍都唔關我的合約事，可能劇本
上想做好啲，同埋可能審批上有啲嘢要
處理，或者將來會用返同一個劇本開
拍。（你幾時約滿？）仲有一段時
間。」
說到有網民希望她跟馬國明翻撻，盛

傳無綫有意撮合他們合作新劇？定欣否
認有這回事：「冇呀，冇呀，只係新
聞，馬明所拍的劇集沒冇我份，當然想
同馬明合作，(網民想你們復合？)大家
講吓笑，因為佢有劇出，大家至多咗唔
同話題，我都好替佢套劇有好成績開
心，我都有睇。」對於馬明日前出席活
動被堵，定欣表示不知當中情況，但作
為藝人只是履行工作，其他不是自己可
控制的範圍。

黃子恆演陳世美預被人鬧
另外，黃子恆在劇中飾演拋妻棄子的

陳世美，之前有傳因他的桃色事件而令劇集被抽
起，他否認道：「我冇咁大影響力，我夠膽講一定
唔關我事，係因為套劇後期要做好多特技，要做好
耐，可能大家覺得套劇拍咗好耐都未播出，不過古
裝劇唔趕。」說到陳世美的角色很衰？他說：「觀
眾識分幾時演戲，幾時係現實，收到個角色時，監
製好興奮同我講話可以玩盡佢，(你之前形象已經
負面，怕唔怕再做呢類角色好難翻身？）咁都冇辦
法，唯有工作以做得更好，（唔怕畀人鬧？）鬧即
係觀眾睇得投入，鬧個角色都OK。」

■胡定欣同曹永廉再次合作。

■■譚俊彥譚俊彥、、張振朗張振朗、、胡定欣胡定欣、、
黃子恆黃子恆、、傅嘉莉傅嘉莉、、譚凱琪譚凱琪、、曹曹
永廉及謝雪心等出席新劇永廉及謝雪心等出席新劇《《包包
青天再起風雲青天再起風雲》》宣傳活動宣傳活動。。

■■龔嘉欣及黃子恆對新劇播出感開心龔嘉欣及黃子恆對新劇播出感開心。。

■未待鄭秀文介紹完，葉蒨文已從台底升出，引來
全場熱烈歡呼。 何雁詩何雁詩

■談到兒時與弟弟趣事，超蓮笑不攏嘴。

■■超蓮同真人版超蓮同真人版KenKen合照合照，，不怕不怕
男友呷醋男友呷醋。。

擺擺脫脫

■■譚俊彥大讚張振朗譚俊彥大讚張振朗（（右右））一向正能量一向正能量。。


